
          Na osnovu odluke Uprave Društva od dana 26.08.2020. godine i tačke 18.4. Cjenovnika avijacijskih usluga 
“POTICAJI ZA AVIOKOMPANIJE KOJE IMAJU BAZU NA AERODROMU SARAJEVO, s ciljem umanjenja negativnih 
uticaja uzrokovanih pandemijom virusa COVID-19 na Međunarodnom Aerodromu Sarajevo”, J.P. Međunarodni 
aerodrom “SARAJEVO” d.o.o. Sarajevo 

 

RASPISUJE JAVNO OBAVJEŠTENJE 
za podnošenje prijedloga za otvaranje baze na Međunarodnom aerodromu Sarajevo u periodu 2021. – 2023. 

godina 

 

I Predmet Javnog poziva 

Predmet javnog poziva je otvaranje baze na Međunarodnom aerodromu Sarajevo.  

Pod bazom se podrazumijeva mjesto određeno od strane avioprijevoznika, iz kojega član posade normalno započinje i 
završava vrijeme dužnosti ili seriju dužnosti (duty periods) i gdje, u normalnim uslovima, operator nije obavezan 
osigurati smještaj ĉlana posade zrakoplova. U prvoj fazi baza se uspostavlja sa dva aviona, sa opcijom povećanja broja 
aviona, kako se budu povećavali raspoloživi kapaciteti Međunarodnog aerodroma Sarajevo ili ako se ispune drugi 
uslovi. 

 

II. Pravo učešća 

Pravo na podnošenje zahtjeva za bazu imaju sve aviokompanije koje planiraju uspostaviti redovnu liniju/e na 
Međunarodnom aerodromu Sarajevo.  

 

III Vrijeme na koje se upostavlja baza  

Baza avioprijevoznika se uspostavlja na period od 2021.- 2023. godine. 

 

IV Otvorenost aerodroma  

Vrijeme otvorenosti aerodroma obavezno se poštuje kako u Zimskom tako i u Ljetnom redu letenja. 

 

V Kriteriji Javnog poziva  
1. Broj sedmičnih frekvencija 
- Prednost će imati oni avioprijevoznici koji planiraju realizirati najveći broj aviooperacija na 

sedmičnom/mjesečnom, odnosno godišnjem nivou. 
- Prednost će imati avioprevoznici koji namjeravaju povećati broj aviooperacija u 2022. i 2023. godini. 

 
2. Broj prevezenih putnika na godišnjem nivou prema dole navedenoj skali  

Broj prevezenih putnika na Međunarodnom 
aerodromu Sarajevo na godišnjem nivou 
(dolazeći i odlazeći putnici) 

≤ 10.000 

10.001 – 25.000 

25.001 – 50.000 

50.001 – 65.000 

65.001 – 80.000 

80.001 – 100.000 

100.001 – 150.000 

150.001 – 200.000 

200.001 – 250.000 

250.001 – 300.000 

Preko 300.001 

 

Poticaji na bazi broja prevezenih putnika za aviokompanije koje imaju bazu na Međunarodnom aerodromu Sarajevo 
odobravaju se uz prethodni pismeni zahtjev/informacije od strane aviokompanije o planiranom broju prevezenih putnika 
(ukupnom broju putnika, kao i broju odlazećih putnika) za tekuću godinu, a na osnovu Cjenovnika avijacijskih usluga i 
rezultata obavljenih pregovora. Također, s obzirom da se radi o akontativnom popustu, nakon završetka kalendarske 
godine, Međunarodni aerodrom Sarajevo će izvršiti kontrolu ostvarenih kvantitativnih pokazatelja (ukupan broj 
prevezenih putnika/ukupan broj odlazećih putnika) za aviokompanije kojima je obračunat popust po osnovu tačke 18.4 
Cjenovnika, te će se ukoliko bude potrebno odmah uraditi korekcije. 

 
3. Destinacije na kojima avioprijevoznik planira letjeti 

Prednost će imati oni avioprijevoznici koji planiraju otvoriti veći broj destinacija, kao i uspostaviti letove ka destinacijama 
na kojima nije bilo letova u 2019. godini. 

 
4. Broj i tipovi zrakoplova sa kojima avioprijevoznik planira operirati (karakteristike zrakoplova, 

dužina krila, MTOW) 

 

Prednost će imati aviokompanije koje planiraju operirati sa tipovima zrakoplova koji imaju kapacitet putnika 150 i više, a 
pri čemu zadovoljavaju zahtjeve zaštite okoliša i zaštite od buke u skladu sa zakonskim propisima, nosivost piste, 
tehničke karakteristike Međunarodnog aerodroma Sarajevo. 

 

VI Rok za podnošenje prijedloga 

Prijedlog za otvaranje baze mora biti dostavljen pismenim putem, te isti treba sadržavati sve potrebne informacije 
vezane za naprijed navedene kriterije (broj sedmičnih frekvencija, planirani broj putnika u odlasku, kao i ukupan broj 
planiranih putnika koje aviokompanija planira prevesti na godišnjem nivou, broj destinacija i destinacije ka kojima 
aviokompanija planira uspostaviti letove iz Sarajeva, te tipove zrakoplova sa kojima aviokompanija planira operirati. 

Pismeni prijedlozi se podnose u roku od 30 dana od dana objavljivanja javnog obavještenja.  

U slučaju različitih datuma objave u više sredstava informisanja, rok počinje teći od poslednjeg datuma objave 
izvršenog od strane J.P. Međunarodni aerodrom “SARAJEVO” d.o.o. Sarajevo. 

 

Pismeni prijedlog se može dostaviti na e-mail: vikicv@sarajevo-airport.ba Ili putem protokola J.P. Međunarodni 
aerodrom “SARAJEVO” d.o.o. Sarajevo, Kurta Schorka 36, 71000 Sarajevo, sa naznakom „Prijedlog za otvaranje baze 
na Međunarodnom aerodromu Sarajevo“. 

 

Kontakt osoba 

Vedrana Vikić Musić, 

Br. tel. +387 33 289 174 

Šef Službe prodaje avijacijskih usluga 

 

Međunarodni aerodrom Sarajevo 
 

 

                                                                                                                     

                                                                                                                  V.D. DIREKTOR-a  

                                                                                                                           Alan Bajić 

 

 

 

 

 

 

 

 

 

 

 

 

 

 


